
AgriSA doen 'n beroep op proaktiewe strategiese maatreéls te midde van nuwe
Amerikaanse tariefuitdagings

AgriSA spreek diep kommer uit oor die onlangse instelling van 'n 30%-tarief deur die
Verenigde State van Amerika (VSA), op alle Suid-Afrikaanse uitvoere, wat vanaf 1
Augustus in werking tree. Hierdie beduidende ontwikkeling beklemtoon die dringende
behoefte vir Suid-Afrika om strategiese reaksies te neem om sy landbou-uitvoermarkte
te beskerm en te diversifiseer te midde van ‘n groeiende onsekerheid oor die globale
handelsmark. Terwyl die Amerikaanse mark, deur middel van AGOA, ongeveer 4% van
die totale Suid-Afrikaanse landbou-uitvoere uitmaak (ongeveer $488 miljoen in 2024), is
die impak op sleutelkommoditeite wesenlik, met beduidende sosio-ekonomiese en
handelsgevolge.

Impakoorsig

Suid-Afrika se landbou is sterk uitvoergerig, met uitvoere ter waarde van $13,7 miljard in
2024. Die primére kommoditeite wat in gevaar is na die VSA, sluit in sitrus,
makadamianeute, druiwe, wyn, vrugtesap, volstruisleer en ander vars produkte. Die
sektor se afhanklikheid van die Amerikaanse mark, waar ongeveer 7 miljoen kartonne
sitrus (ongeveer 100 000 ton) jaarliks uitgevoer word, is hoodsaaklik vir landelike werk
en ekonomiese stabiliteit.

“Alhoewel oproepe vir markdiversifikasie geldig is, kan waardeskettings nie oornag
herlei word nie en sal dit tyd neem om te diversifiseer. Dit beklemtoon die ernstige
onmiddelike impak op streke en produsente wat sterk afhanklik is van die Amerikaanse
mark,” het Johan Kotze, Agri SA se uitvoerende hoof, gesé.

Sitrusbedryf: Kritieke tydsberekening en risiko's

Suid-Afrika se sitrusseisoen duur tot Oktober 2025, wat dus oorvleuel met die
inwerkingstelling van die nuwe tariewe. Die 30%-tarief sal die koste van elke
sitruskarton verhoog, wat 'n aansienlike verlies aan markaandeel aan mededingers soos
Chili en Peru inhou.

Ander vrugte

Terwyl sitrus die onmiddellike bron van kommer bly, gaan vrugte soos subtropiese
vrugte, tafeldruiwe, makadamianeute, bloubessies en steenvrugte ook geafekteer word.



In sommige waardekettings, soos makadamianeute, sal beduidende hektare in die
komende jare gereed wees vir uitvoer. Dit beklemtoon die dringende behoefte aan
medium- tot langtermyn strategiese beplanning vir hierdie kommoditeite.

Wynbedryf: In die gesig gestaar deur beduidende risiko

Suid-Afrika se wynsektor staar potensieel rampspoedige gevolge in die gesig onder die
30%-tarief. Die verhooging sal sal winsgewendheid vir baie produsente uitskakel, as
gevolg van die hoé kosteverhoging reg oor die waardeketting. Dit kan lei tot aansienlike
werkverliese en die lewensbestaan van landelike gemeenskappe wat afhanklik is van
wingerdbou en geassosieerde nywerhede bedreig. Die verkenning van nuwe markte en
die versterking van bestaande markte sal van kritieke belang wees, maar die
verskuiwing van gevestigde uitvoerkanale kan nie op kort termyn bereik word nie.

Volstruisleer, Verestoffers en Troeteldierlekkernye

Suid-Afrika se volstruisleeruitvoere, wat 60% van die VSA-mark uitmaak, kan verhoogde
koste in die gesig staar. Die impak kan nie net die Amerikaanse vraag verminder nie,
maar ook pryse in die Amerikaanse mark verhoog, wat moontlik tot verminderde
verbruik kan lei.

Strategiese Reaksies Nodig
1. Verbeter Handelsooreenkomste en Diplomasie

Die onmiddellike situasie vereis die omvattende reaksie van die Departement van
Handel, Nywerheid en Mededinging (DTIC), wat pogings lei om uitvoere uit te brei, die
Departement van Landbou en die Departement van Internasionale Betrekkinge en
Samewerking (DIRCO). Dringende toewysing van bykomende hulpbronne en belyning
met 'n pragmatiese handelsstrategie vir landbou is nodig.

2. Spreek Tarief- en Nie-Tariefhindernisse aan

Suid-Afrika se deelname aan globale handelsmarkte word aansienlik belemmer deur sy
handelsooreenkomste, of die gebrek daaraan, met belangrike ekonomiese streke soos
die ASEAN-lande.

“Hierdie ooreenkomste vergemaklik handel deur tariewe te verminder en ekonomiese
integrasie te bevorder. Suid-Afrika staar egter aansienlike mededinging in die gesig van
lande wat reeds omvattende handelsooreenkomste gesluit het,” het Kotze gesé.

Sonder die ontwikkeling van soortgelyke ooreenkomste kan Suid-Afrikaanse produkte
duurder wees, wat hul mededingendheid verminder. Dit word verder vererger deur die
gebrek aan Ekonomiese Integrasie-ooreenkomste (EIA's) in sleutelmarkte. EIA's laat
dieper samewerking toe as net tariewe, soos in regulasies en standaarde, wat
mededingers 'n voorsprong gee in produkaanvaarding en markintegrasie. Suid-Afrika



moet verder werk aan die vermindering van tariewe wat marktoegang beperk, veralin
die Brics- en ASEAN-markte.

3. Diversifiseer Uitvoermarkte:

Oor die medium- en lang termyn kan verdere diversifikasie van uitvoerbestemmings
risiko's wat verband hou met geopolitieke onsekerhede, verminder. Suid-Afrika moet die
6uitvoere an Afrika, ASEAN en die BRICS-lande.

Slot

Hierdie ontwikkeling is 'n wekroep vir Suid-Afrika se handelsbeleid en landbousektor.
AgriSA bly daartoe verbind om saam met regeringsliggame, bedryfsvennote en
internasionale alliansies te werk om deur hierdie uitdagende handelswaters te navigeer.
Proaktiewe en samewerkende pogings sal die sleutel wees tot die behoud van die
lewensvatbaarheid en toekomstige groei van Suid-Afrika se landbousektor.

